
Lôvrèes (bontemps 2025) Bïnv’niaince di président

Médaimes, Méchires,
Aimis patoisaints de ci bé care de tiere,

Lai chorale dés Patoisaints d’Aîdjoûe èt di Chôs di Doubs et nôs aimis 
les actous et actouses vôs tçhuatant lai bïnv’niaince dains ci poiye de 
Boncouét. Po quoi Boncouét. È y n’é pus de faimille Burrus, nôs ains 
musè qu’lai faimille des Patoisains porai lè rempiaichie… mains nôs 
n’ain’p lai meinme baiguatte.

Nôs sont bïnhèy’rous de vôs r’trôvaie, c’ment d’aivaidge en ci 
bontemps, è Boncouèt. Lai piece de ci soi : Lai Rosalie n’ât’p not 
Ministre… vos peutes encoè payie vos ïmpôts… 
Po c’mencie c’te lovrèe, nos ains tchaintè. Tchaintaie lo patois, ç’ât 
l’moillou moiyein de vadgeaie note laingaidge. Nos poyans yère o 
oûeyi des mots c’ment : lo tieure, l’bonhèye, lai biâtè, l’échpéraince, 
lo bieu cie, l’aimoué ; taint d’tchôses que f’sant des bés seûv’nis. 
C’ment â pairaidis… mains nos n’allans’p nôs faire étçheuveyie 
(expulser). 
I r’mèchie tos més aimis les tchaintous et tchaintouses po l’sériou de 
yot’ traivaiye et bïn chur not’diridgeou Jean-Marc Christe et 
not’pianichte Martine Caillet. Compyiments és afaints que tchaintant 
d’aivô nôs ét rmèchiements és maîtrasses : Bernadette, Audrey et 
Camille…
I r’mèchie lo Consaye ét les dgens de lai Bairoitche que nos aimôdie ci 
poiye èt qu’nôs ains bïn aitçheuyie.
Ïn grant méchi en tôs lés dgens qu’nôs aidant pô qu’tôt alleuche lo 
meu possibye. 

Â coutchaint, c’ment à yeuvaint… è y é de gros beujons que diridgeant lo 
monde ; nos ains bïn raîjon de pâre di piaîji és lôvrèes des patoisaints.

Mains, dains note rédjôyéchaince, nôs vadgeans ènne grande solidaritè èt nos 
mûsant en tot ces afaints que sont vitçhtimes. Nos nos engaidjans è voichie des 
aimeûnes en l’asssochiation « Espoir pour eux » que vïnt en aide à Haïti et au 
Rwanda, âchi po le foyer « La Petite famille » à Grandval. El y è achi le puzzle des 
v’llaidges d’Aidjoue d’André Beuchat è vendre po les afaints qu’aint l’cancer.

Comme le patois est notre langue naturelle et la langue du cœur, le français, la langue officielle, vous aurez 
compris que j’ai souhaité la bienvenue et remercié les gens. Le patois permet de faire des compliments et aussi 
de réprimander avec le sourir.  Enne petète loûene…
Le client qui mange à table de l’Aberdge di Bûe  :
Smoiyiere, Mam’selle : « Poquoi çi tchïn m’beûye dînche ? »       Èl é r’coéniu son aissiette.

Po f’ni, i vôs tchois ènne boènne lôvrèe.     MS/30.3.2025


